




Zuzenbide Konstituzionala II

5. ikasgaia: KONSTITUZIOA ARAU JURIDIKO gisa
1. KONSTITUZIOA ETA KONSTITUZIO ERAENTZA:
1. KONSTITUZIOA ARAU BEZALA: 3 aspektu hartu behar ditugu kontuan
· Konstituzioaren arau izaera: konstituzioa benetako arau juridiko bat dela eta zuzenbidea aplikatzeko betebeharra duten guztiek (botere judizialak) zuzenki aplikatu behar dute konstituzioaren eduki guztia.
· Aplikagarritasun zuzena: arau izaerak eragiten du konstituzioa zuzenean aplikagarria izatea ( konstituzioan xedatzen diren artikuluak ez dira printzipio programatiko hutsa, baizik eta orgako eta subjektu edo organo publiko/partikularrak lotzen dituztela betetzera
· Eraginkortasun zuzena: aurkako kasuan, hau da, konstituzioak zeharkako eraginkortasuna balu, botere legegileari zuzenduriko mandatua soilik izango litzake eta legegileak legeetan barneratzerakoan konstituzioaren edukia beste organo batzuek lotetsiko lituzke konstituzioaren betetzera.
Konstituzioaren kasuan, eraginkortasun zuzena ematen da. Ondorioz, epaileak konstituzioa legeekin batera aplikatu beharko dute, eta gainera gainontzeko ordenamendu guztia interpretatzeko herramienta da

Orokorrean konstituzioaren 9.1 artikuluan aipatzen dela eraginkortasunaren aldarrikapena

“Herritarrak eta botere publikoak konstituzioaren eta antolamendu 
juridikoaren menpe daude”

Auzitegi konstituzionalak eraginkortasun zuzenaren alde agertu dira, eta beraz, konstituzioaren aplikazio zuzena onartu da doktrinetan.

Eraginkortasun zuzenaren ondorioak:

1. Aurretik emandako arau juridikoak baliogabetzeko ahalmena dauka konstituzioak
2. Konstituzioak harreman juridikoak arautzeko ahalmena dauka

3. Harreman juridikoetatik sorturiko auzietan konstituzioak funtzionatzen du arau juridiko bezala

4. Konstituzioak arau juridikoaren interpretazio irizpidetzat hartzen da

· Konstituzioaren indargabetze ondorioa: KE 3.xedapen indargabetzailea) espreski aldarrikatzen du printzipio hau ( konstituzioan ezarritakoaren aurka doazen xedapen guztiak baliogabetuta geratzen dira, beti ere aurretik emandakoak badira. Hortaz, ez da kontutan hartuko xedapen horiek sortu zituzten organo eta prozedurak, eta beraz edukia konstituzioaren aurkakoa ez bada indarrean geratuko da. 
Indargabetzea automatikoki ematen da, eta konstituzioaren xedapen derogatzaileak agindutakoa zuzenki aplikatzen da. Hau da, zuzenbidearen aplikatzaileak (botere judizialak) ez dute auzitegi konstituzionalaren aurrera jo beharko konstituzio aurreko lege baten konstituzio-kontrakotasuna deklaratzeko, eta beraz, nahikoa izango da lege horren aplikazio eza.
· Arauak konstituzioaren arabera interpretatu beharko litzateke: konstituzioa da ordenamendu juridiko guztien oinarria, eta beraz, hauen inguruan sortu daitezken eztabaidetan beren interpretaziorako tresna gisa jokatuko du
Auzitegi konstituzionalak askotan aitortu du printzipio hau, eta baita ere botere judizialaren lege organikoak jasotzen du printzipio hau 5. artikuluan.

Konstituzioa ordenamendu juridikoaren arau gorena da eta epaile eta 
auzitegi guztiak lotesten ditu, zeintzuek lege eta erregelamenduak 
konstituzioaren printzipioen arabera interpretatu eta aplikatuko dituzte
Printzipio horren oinarria ordenamendu juridikoaren batasunean dagoela esan daiteke, hau da, ordenamendu juridikoa osatzen duten arauak ezin dute konstituzioaren aurkako edukirik izan eta arau hauek interpretatzerakoan eredu nagusiena konstituzioa izango da

Printzipio honek ekar dezaken ondorio lege hutsunearena izan daiteke. Konstituzioaren aurkakoa izateagatik lege bat indargabetzen bada, lege hutsunea sortu daiteke legea ordenamendu juridikotik kanpo uzten baita. Hutsune hauek ekiditeko auzitegi konstituzionalak legea konstituzioarekin bat datorren ala ez erabakitzean ez du legearen baliogabetasuna deklaratuko  beti ere, arau horrek konstituzioarekin ados dagoen interpretazioa izan badezake
2. KONSTITZIOA ORDENAMENDU JURIDIKOAREN ARAU NAGUSI BEZALA
Konstituzioa ordenamendu juridikoaren barnean dagoen araua dela, baina ez dela edozein arau, baizik eta ordenamendu juridikoaren tontorrean kokatzen dela eta ondorioz nagusiena dela. 
Konstituzioa tontorrean kokatzen da, lehen mailako arau juridikoa delako  (botere konstituziogiletik sortzen den araua). Ordenamendu juridikoak osatzen duten gainontzeko arau juridikoak bigarren mailako arauak dira (arau hauen baliotasuna konstituzioan oinarrituta dagoela).

Konstituzioa arau gorena izatea bi printzipioetan isladatzen da:
· Konstituzioaren lehentasun formalaren printzipioa: 3 aspektutan zehazten da
· Ordenamendu juridiko osoa konstituzioaren arabera interpretatu behar dela
· Konstituzioaren zurruntasunean zehazten da ( zurruntasuna da konstituzioa erreformatzeko espresuki horretarako prozedurak jarraitu behar dela
· Konstituzioa arau gorena bezala: konstituzioak berak aipatzen du, eta gainera esaten du zein organok duen ahalmena ordenamendu juridikoa osatzen duten arauak onartzeko. Ahalmen arauemaile ezberdinak
· Ahalmen legegilea (KE 66.2): “gorte nagusiek estatuko legegintza ahala egikaritzen dute” ( parlamentu zentralari esleitzen zaio boterea

Parlamentuak legeak onartuko ditu konstituziotik behera kokatuko direnak

· Lege dekretuak onartu/emateko ahalmena (KE 86): gobernu zentrala
· Dekretu legegileak emateko ahalmena (KE 82): gobernuari dagokio

· Erregelamenduak onartzeko edo emateko ahala (KE 97):   gobernuak onartu ditzake lege lerrun azpitik dauden arau juridikoak
· Asanblada legegileak daukaten ahala barne erregelamenduak emateko (KE72): “ganberek beren araudiak ezartzen dituzte” . Arau hauek lege indarra daukaten arau juridiko bereziak dira

· Konstituzioak eta autonomi estatutuek esleitzen diote Autonomia Erkidegoetako parlamentu eta gobernuei aipatutako ahalmen berdintsuak

· Konstituzioaren lehentasun materialaren printzipioa:

· Konstituzioa konstituziotasun neurri da.

· Jurisdikzio konstituzionalaren existentzia. Konstituziotasun kontrola egikaritzeko sorturiko organo jurisdikzionala. Espainiaren kasuan organo jurisdikzional batek dauka eskuduntza, auzitegi konstituzionalak bakarrik dauka.
2. ARAUEN ARTEKO HARREMAN SISTEMA: HIERARKIA ETA ESKUDUNTZA PRINTZIPIOAK:
1. SARRERA
Iturriak ugariak dira ordenamendu juridiko espainiarrean, hortaz, oso konplexua da. Iturri guzti hauek ordenamendu juridiko baten parte dira. Beraien artean harremanak ordenaturik ezarriak dituztelarik. Kontuan hartu behar da sistema juridiko konplexu batek derrigorrez erregelak izan behar dituela. Erregela hauen helburua iturri guztien arteko harremanak antolatzea da. 
Harreman horien arteko artikulazioa aplikazioa buruzko erregelak aurreikusiz edo paratuz artikulatzen ahal da. Erregela horiek aplikatuz jakingo dugu egoera zehatz bakoitzean zein arau juridiko aplikatu eta zein baztertu. Erregelak aplikatuz arauen artean hierarkia orden bat ezarriko litzateke. Arau bati lehentasuna emanen zaio aplikatzean eta berste arauak ordezko leku batean egonen ziren. Aplikazioari buruzko erregelak bi dira: Hierarkia printzipioa eta Eskuduntza printzipioa
2. HIERARKIA PRINTZIPIOA:

Gaur egungo ordenamenduetan arauen arteko harremana hierarkiaren bidez artikulatzen (ordenatzen) da.

Konstituzioaren 9.3 artikuluak aitortzen du ( “Konstituzioak legalitatearen printzipioa garantizatzen du, baita arau hierarkia, arau publizitatea, eskubi bakarren aurkako edo murrizgarri diren zigor disposapen atzeragaitza, ziurtasun juridikoa, ardura eta botere publikoen arbitrakeriaren eragozpena.”  
· Hierarkia formala aplikatzen da ( Legeak sailkatzeko forma hartzen da kontua. Horrela, lege formarekin onarturiko edozein arau juridiko dekretu formalekin onartzen diren guztien gainetik egonen dira.
· Ondorioa: iturrien eraketa bertikala. Ordenamendu juridiko bat hierarki printzipioaren arabera antolatzeak, iturrien sailkapen bertikala suposatzen du: goiko mailako arauek beheitiko gradukoak balio gabe uzten ahal dituzte. Beti ere bien artean desadostasuna badago.
Hierarkia printzipioak ez ditu konpontzen maila bereko arauen artean sortzen diren gatazkak. 
3. ESKUDUNTZA PRINTZIPIOA:

· Helburua ( Hierarki printzipioaren osagarri lana betetzea
· Oinarria ( Mota bateko arauei materia konkretu baten erregulazioa esleitzen zaie. Hau dela eta, kasu hauetan hierarki printzipioak ez du zerikusirik arauak maila berekoak izaten ahal direlako.
· Erreserbaren teknika juridikoa ( Arau hauen bitartez erregulatzen diren materia horiek ordenatzeko eskuduntzaren printzipioa derrigorrez kontuan hartu behar dugu. Printzipio hau nagusiki erreserba teknikaren bidez egikaritzen da. Hau da, gai baten erregulazioa, materia baten arauketa, arau mota konkretu bati esleitzen zaio eta arau mota horrek ezin ditu bertze materiak erregulatu. 
Ad. EK 81.1 artikulua “Askatasun publiko eta oinarrizko eskubideen aurreramenduari dagozkionak, Autonomi Estatutuak onartu eta hautapen orokor erregimena Konstituzioan aurre ikusitako besteak dira lege organikoak”
4. ONDORIOA: Bi printzipio hauen funtzionamenduaren ondorioa hau da: hierarkia printzipioa maila ezberdinetako arauak antolatzeko aplikatuko dugu. Aldiz, eskuduntza printzipioa maila berdinean dauden arau juridikoak antolatzeko aplikatuko dugu. Hauen bitartez lortzen dugu iturrien antolaketa ezartzen da.

